მაისი - აგვისტო (ია ყამარაული)

1. მომზადდა 2020 წლის ჯანმრთელობის დაცვის პროგრამების მიმდინარეობის 6 თვის ანგარიში;
2. მომზადდა ჯანმრთელობის დცვის სახელმწიფო პროგრამების საშუალოვადიანი სამოქმედო გეგმა (2021-2024 წწ.);
3. მომზადდა სამმართველოს თანამშრომლების ,,პროფესიული საჯარო მოხელის შეფასების შეთანხმების ფორმები’’;
4. [bookmark: _GoBack]აივ-ინფექცია/შიდსის ამბულატორიული სერვისების დეცენტრალიზაცია -  ჩატარდა სამუშაო შეხვედრები/ტრენინგები შპს გორმედის, ახალციხის და თელავის ევექსის კლინიკების პერსონალთან; 
5. სამუშაო შეხვედრა ჯირველადი ჯანდაცვის ქსელის წარმომადგენლებთან აბულატორიებში კოვიდტესტირებასთან დაკავშირებით და გარე აუდიტის ანგარიშის განხილვა; 
6. სამუშაო შეხვედრა სსიპ სოციალური მომსახურების სააგენტოსთან სსიპ ჯანმრთელობის ეროვნული სააგენტოს დაფუძნების შესახებ - საქმიანობების სფერო, ვალდებულებების გადატანა, სამართლებრივი აქტები და ა.შ;
7. სამედიცინო დაწესებულებების მზაობის შეფასება კორონავირუსთან მიმართებაში. შემუშავებული და განხილული იქნა სამედიცინო დაწესებულებებში ინფექციის პრევენციისა და კონტროლის შესახებ მომზადებული კითხვარი;
8. კომპეტენციის შესაბამისად, მიმდინარე კორესპონდენციაზე მუშაობა.

საქართველოს მთავრობის დადგენილებების პროექტების მომზადება:


3.07.2020 N406 დადგენილება ითვალისწინებს ცვლილებას ტუბერკულოზის მართვის სახელმწიფო პროგრამაში. კერძოდ, სტაციონარული მომსახურების კომპონენტის ფარგლებში დიაგნოზთან შეჭიდული ცალკეული კლინიკური ჯგუფები  გამსხვილდა ნოზოლოგიების გაერთიანების ხარჯზე დიაგნოზებისა და სტატისტიკური მონაცემების გათვალისწინებით. ასევე, პროგრამას დაემატა ქალის სასქესო ორგანოების ტუბერკულოზის ოპერაციები. ხოლო, ამბულატორიული მომსახურების კომპონენტის ფარგლებში, ,,ტუბერკულოზის მართვის’’ გაიდლაინის და ,,ლატენტური ტუბერკულოზური ინფექციის გამოვლენის და მკურნალობის’’ პროტოკოლის შესაბამისად, გათვალისწინებულია ლატენტური ტუბერკულოზის მკურნალობა ლევოფლოქსაცინით;

,,აივ-ინფექციის/შიდსის მართვის’’ სახელმწიფო პროგრამის ამბულატორიული მომსახურების კომპონენტს დაემატა ღონისძიება-ექიმის ვიზიტი პაციენტთან, რომელიც მოიცავს ექიმის გასვლით ვიზიტს აივ/შიდსით დაავადებულ პატიმართან სასჯელაღსრულების დაწესებულებაში, ან ექიმის ვიზიტს აივ/შიდსით დაავადებულ პირთან სხვა პროფილის (სამეანო-გინეკოლოგიური, ტუბერკულოზის, კარდიოქირურგიული და სხვა) დაწესებულებებში. აღნიშნული ღონისძიება მნიშვნელოვანია კონკრეტული სამიზნე ჯგუფისთვის სპეციფიკური სერვისის მიწოდების საჭიროებიდან გამომდინარე;

,,აივ-ინფექციის/შიდსის მართვის’’ სახელმწიფო პროგრამაში გათვალისწინებულია საქართველოს შინაგან საქმეთა სამინისტროს მიგრაციის დეპარტამენტის ცენტრებში განთავსებული პირებისთვის აივ-ინფექცია/შიდსის და B ჰეპატიტის სკრინინგული კვლევებისთვის შესაბამისი ტესტ-სისტემების  შესყიდვა და გადაცემა. აღნიშნულის საფუძველს წარმოადგენს ევროპის საბჭოს წამების პრევენციის ევროპული კომიტეტის, სახალხო დამცველის სპეციალური პრევენციული ჯგუფის და სხვა საერთაშორისო ორგანიზაციების რეკომენდაციების შესრულების მიზნით, საქართველოს შინაგან საქმეთა სამინისტროს მიგრაციის დეპარტამენტის თხოვნა; 

ახალი კორონავირუსით გამოწვეული ინფექციის (covid-19) დიაგნოზის მქონე  გამოჯანმრთელებული პირების სასუნთქი სისტემის რეაბილიტაციის და ჯანმრთელობის ზოგადი მდგომარეობის გაუმჯობესების მიზნით, რეფერალური მომსახურების სახელმწიფო პროგრამის მოსარგებლეებს დაემატა ანამნეზში ახალი კორონავირუსით გამოწვეული ინფექციის (covid-19) დიაგნოზის მქონე  გამოჯანმრთელებული პირები.


13.08.2020 N500 დადგენილების საფუძველზე, ტუბერკულოზის მართვის პროგრამის მოსარგებლეებს დაემატა საქართველოს შინაგან საქმეთა სამინისტროს მიგრაციის დეპარტამენტის მიმღები და დროებითი განთავსების ცენტრებში მყოფი უცხოელები, კანონმდებლობით გათვალისწინებული იდენტიფიკაციის დამადასტურებელი დოკუმენტის არქონის მიუხედავად. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ გაითვალისწინა საქართველოს შინაგან საქმეთა სამინისტროს მიგრაციის დეპარტამენტის თხოვნა, მიგრაციის დეპარტამენტის დროებითი განთავსებისა და თავშესაფრის მაძიებელთა მიმღებ ცენტრებში განთავსებული პირების ტუბერკულოზზე სკრინინგის და დიაგნოზის დადასტურების შემთხვევაში, მკურნალობის შესაძლებლობის თაობაზე. აღნიშნული ცვლილებით გაფართოვდა პროგრამის მოსარგებლეთა კატეგორია, რაც მნიშვნელოვანია ტუბერკულოზზე სრულყოფილი კონტროლისა და ქვეყანაში დაავადების გავრცელების შემცირებისთვის.

